
 ޝނަް އިލެކޝްނަްސް ކމޮި 
 މލާެ،       

 ދވިހެިރއާްޖެ.     

  

ވިސލްބްލްވޯަރ ޕރްޓޮކެޝްަން ކޮމޓިނީް ވސިލްބްލްޯ ކުރުމގުެ އނިތްޒިާމް ހަމަޖއެސްމުއާި މޢަލުޫމާތުތއަް 

 ތަޙޤުޤީކުޮށް ފޔިވަަޅު އޅެުމުގއަި ޢަމލަކުުރނާެ ގޮތގުެ އސުލޫު 

)ވސިްލްބްލޯކުރާ ފަރާތްތއަް ރައްކާތެރިކުރމުގުެ  16/2019ނަންބަރު ޤނާޫނު  ،މިއީ )ހ( .1 ތޢަާރފައާި ނނަް 

ދށަުން އިލެކްޝނަސްް ކމޮިޝނަުގައި  ގެ ދށަުން ވަނަ މާއދްާގެ )ހ( 28 ޤނާޫނު( ގެ

ވސިްލްބްލޯވަރ ޕްރޮޓެކްޝަން ކމޮިޓީއެއް ޤާއމިްކުރމުާއި، ވސިްލްބްލޯ ކުރމުުގެ 

   ތަކަށް ހުށަހަޅާ މަޢުލމޫާތުތައް އިންތޒިމާް ހަމޖަެއްސުމާއި، އެތެރޭގެ އިންތޒިމާު

ތަޙުޤީޤު ކުރމުުގައި ޢމަަލުކުރާނެ ގޮތް ބަޔާންކުރމުުގެ ގޮތުން އެކުލަވައިލައިފައވިާ 

 އސުޫލެކެވެ.   

     "ވސިްލްބްލޯވަރ ޕްރޮޓެކްޝަން ކމޮިޓީން ވިސްލްބްލޯ ކުރމުުގެ  ،މި އސުޫލުގެ ނމަަކީ )ށ(  

ފިޔަވޅަު އޅެމުުގައި ޢމަަލުކުރާނެ  ޙުޤީޤުކޮށްމަޢުލމޫާތުތައް ތަ އިންތޒިމާް ހަމަޖެއސްމުާއި

 ގޮތުގެ އސުޫލު" އެވެ.

ވިސްލބްލްވޯރަ 
ޕްރޮޓކެޝްނަް 

 އފޮިސަރ

    ޤާނޫނީ ދާއިރާއިން ތަޢުލމީާއި ތމަްރީން ލިބިފައިވާ  ،ކމޮިޝަނުގައި ވޒަީފާ އަދާކުރމަުންދާ )ހ( .2

ކެއް( )އެ 1ނުވަތަ ކމޮިޝަނުގެ ވަކލީުންގެ ތެރެއިން  ގެ ތެރެއިން ލީގަލް މުވައޒްަފުން

 "ވިސްލްބްލޯވަރ ޕްރޮޓެކްޝަން އޮފސިަރ" ކމަުގައި ހަމަޖައސްނަްވާނެއެވެ.  މުވައޒްަފު

 ވިސްލްބްލޯވަރ ޕްރޮޓެކްޝަން އޮފސިަރ" އަކީ ކމޮިޝަނުގެ "މި މާއްދާގައި ބުނާ  )ށ(  

ވސިްލްބްލޯވަރ ޕްރޮޓެކްޝަން ކމޮިޓީގެ ޗެއަރޕަރސަނވެެ. ކމޮިޓގީެ ޗެއަރޕަރސނަްގެ 

ން ކމޮިޓީގެ އެންމެހައި މސަައްކަތްތަކުގައި އެނމްެ އިސްކޮށް ހައސިިއްޔަތު

 ހަރަކާތްތެރވިާނވްާނީ ވސިްލްބްލޯވަރ ޕްރޮޓެކްޝަން އޮފސިަރެވެ. 

ވިސްލބްލްވޯރަ 
ޕްރޮޓކެޝްނަް 

ކޮމޓިީ 
 އެކލުވައަިލނާެ ގތޮް

)ތިނެއް( މުވައޒްަފުން ހމިެނޭ ގޮތަށް  3 މަދުވެގެން   އިލެކްޝަނސްް ކމޮިޝނަުގެ )ހ( .3

ވސިްލްބްލޯވަރ ޕްރޮޓެކްޝަން ކމޮިޓީއެއް ކމޮިޝނަުން އެކލުަވައިލނަްވާނެއެވެ. މި ކމޮިޓީ 

 އެކުލަވައލިަނވްާނީ އަނންަނިވި ގޮތަށެވެ.

 ؛ކްޝަނސްް އޮފސިަރ )ޗެއަރޕަރސަން(ވސިްލްބްލޯވަރ ޕްރޮޓެ (1)   

 ޒަފުން.)ދޭއް( މުވައް 2އޮފސިަރުން ލެވެލާއި އެ ލެވެލުން މަތީ ލެވެލްތަކުގެ  (2)   

ވސިްލްބްލޯވަރ ޕްރޮޓެކްޝަން ކމޮިޓީ އެކލުަވައިލމުުގައި އަންނނަިވި ކަންކަމަށް  )ށ(  

 ރިޢާޔަތްކުރނަްވާނެއެވެ.

އް( ފިރހިެން )އެކެ 1)އެކެއް( އަނހްެން މެންބަރާއި، މަދުވގެެން  1މަދުވގެެން  (1)   

 ؛މެންބަރު ހމިެނުން

ތްކުރާ އް ސެކްޝަނެއްގައި މސަައްކައެއް ޑިޕާޓމްަންޓެއްގައި ނުވަތަ އެ (2)   

 ؛ނުހިމނެުން މުވައޒްަފުން

ނުހމިެނމުަށް އެއް ލެވެލެއްގައި މސަައްކަތްކުރާ މުވައޒްަފުން ނުވަތަ ވެރިން  (3)   

 ؛އސިްކަންދނިުން

ންހުރި މުވައޒްަފުން ކމޮިޓީގެ މެންބަރނުްގެ ތެރޭގައި ޢާއިލީގޮތުން ގޅުު (4)   

 ؛ނުހމިނެުން

 ؛ންހުރި މުވައޒްަފުން ނުހމިނެުންޝނަުގެ މެންބަރުންނާ ޢާއިލީގޮތުން ގޅުުކމޮި (5)   

އޮންނަ  ވިޔަފާރީގެ ގޮތުން ނުވަތަ މނިޫންވެސް ގޮތަކުން ގާތް ގުޅުމެއް (6)   

 ؛މުވައޒްަފުން ނުހިމނެުން

 ؛ޔަނުކުރާ ފަރާތްތައް ނުހމިނެުންސިޔސާީގޮތުން ޢައް (7)   

     ވސިްލްބްލޯކުރާ ފަރާތްތައް ރައކްތާރެިކުރމުުގެ ) 16/2019ޤނާޫނު ނަންބަރު  (8)   

ޤނާޫނު( ގައި ބަޔާންކޮށްފައިވާ ފަދަ ނޭދެވޭ ޢމަަލެއް ހިންގިކމަަށް ސާބިތުވެފައިވާ 

ވަނަ މާއްދާގައި ބަޔާންކޮށްފައިވާ  9އެއްވސެް މީހަކު، އަދި މި ޤާނނޫުގެ 

ސަބަބުން، ވސިްލްބްލޯ ކުރމުުގެ ސަބަބުން ނުވަތަ ވސިްލްބްލޯ ކުރަން އުޅުމުގެ 

ނުވަތަ އެފަދަ ކމަެއް ކށޮފްިކމަަށް ނުވަތަ ކށޮފްާނެކމަަށް ބެލެވިގެން 

ބަދލަުހިފމުުގެ ގޮތުން އެއްވސެް މީހަކމާެދު އެއްވެސް ޢމަަލެއް 

ނުވަތަ އެފަދަ ޢމަަލެއްގައި ބައިވެރިވެފައިވާކމަަށް  ،ހިންގައިފައިވާކމަަށް

ރެވިފައިވާ ފރަތާއެް ނުވަތަ ޤަބޫލުކުރެވޭ އެކަށީގނެްވާ ހެކިތަކާއެކު ތުހމުަތުކު

 މިފަދަ ޢމަަލެއް ކޮށްފައިވާކމަަށް ސާބިތުވެފައިވާ މީހަކު ނުހިމެނުން.

ވިސްލބްލްވޯރަ 
ޕްރޮޓކެޝްނަް 

ކޮމޓިގީެ 
ސެކްރެޓޭރއިޓޭް 

 ބެލެހއެްޓނުް 

     ވސިްލްބްލޯވަރ ޕްރޮޓެކްޝަން ކމޮިޓީގެ ސެކްރެޓޭރިއަޓް ބލަަހައްޓަނވްާނީ ކމޮިޝނަުގެ  .4

 ނންެވެ.ލީގަލް ސެކްޝަނު

ވިސްލބްލްވޯރަ 
ޕްރޮޓކެޝްނަް 

ކޮމޓިގީެ 
އިނތްިޒާމތުކަގުެ 

 މއުްދތަު

ވސިްލްބްލޯވަރ ޕްރޮޓެކްޝަން ކމޮިޓީ އެކުލަވައލިަނވްާނީ އަދި ވސިްލްބްލޯވަރ  )ހ( .5

)ދޭއް(  2 ،ޕްރޮޓެކްޝަން އޮފސިަރ އިލެކްޝަނސްް ކމޮިޝނަުން ޢައްޔަނު ކރުނަވްާނީ

 އަހަރުދުވަހުގެ މުއްދަތަކަށެވެ.

          )ދއޭް( އަހަރުދުވަހުގެ މުއްދަތު ހމަަވމުުގެ 2މި މާއްދާގެ )ހ( ގައި ބަޔާންކޮށފްއަިވާ  )ށ( 

)ދޭއް( އަހަރުދުވަހަށް ޢައްޔަނުކރުާ  2ކުރިޔަށް އޮތް  ،)ފަނަރަ( ދުވަހުގެ ކުރިން 15

ވސިްލްބްލޯވަރ ޕްރޮޓެކްޝަން ކމޮިޓީއާއި ވސިްލްބްލޯވަރ ޕްރޮޓކެޝްަން އޮފސިަރނުްގެ 

 ތު ވސިްލްވްބްލޯވަރ ޕްރޮޓެކްޝަން ޔުނިޓަށް އަނގްަނވްާނެއެވެ. މަޢުލމޫާ

ވަނަ މާއްދާގެ ދަށުން ކމޮިޓީން ވަކިކުރާ ފަރާތްތއަް ފިޔަވައި، އެހެން  7މި އސުޫލުގެ  )ނ(  

ވިސްލްބްލޯވަރ ޕްރޮޓެކްޝަން ކމޮިޓީއަށް ޢައްޔަނުކޮށް، ވސިްލްބްލޯވަރ  ،ކޮނމްެ ފަރާތެއް

)އެކެއް( ފަހރަު  1)ދޭއް( އަހަރުދުވަހުގެ މުއްދަތކަށަް  2ޕްރޮޓެކްޝަން އޮފސިަރެއް 

 އލަުން ހަމޖަެއްސިދާނެއެވެ.   އެ މސަައްކަތްތަކަށް 

ވިސްލބްލްވޯރަ 
ޕްރޮޓކެޝްނަް 

ކޮމޓިގީެ 
 ބއަްދަލުވުނތްއަް 

އނަްނނަވިި އސުޫލުތަކާ އެއްގޮތަށް  ،ވސިްލްބްލޯވަރ ޕްރޮޓެކްޝަން ކމޮިޓީގެ ބައްދަލވުުންތައް .6

 ގެންދނާްވާނެއެވެ.  ބާއްވމަުން

     ، އި ތެރޭގައި ބައްދަލުވމުެއް ބާއްވަ)ތިނެއް( ދުވަހުގެ 3މައސްަލައެއް ހުށަހޅެމުާއެކު  )ހ( 

   މައސްަލަ ތަޙުޤީޤުކުރމުުގެ އިޚްތޞިޞާް ލިބިގނެްވާކަން ނުވަތަ ނނޫކްަން ކަނޑައޅަައި، 

 އނަްގނަްވާނެއެވެ.އެކަން މަޢުލމޫާތު ހުށަހޅެި ފަރާތަށް 

ވަތަ ރސަްމީ މަސައްކަތެއްގައި ރަށުން ބޭރަށްދާނޖްެހުން ފަދަ ސަބަބަކާ ޗުއްޓީގައި ނު )ށ(   

ގޅުގިެން، މަޢުލމޫާތު ހުށަހޅެި ތާރީޚުން ފެށގިެން ބައްދަލވުުން ބޭއްވމުަށް ބޭނނުްވާ 

)ތިނެއް( ދުވސަްވާނެކމަަށް ޤަބޫލުކުރވެޭނމަަ، ކމޮިޓީގެ މެންބަރނުްގެ  3ކޯރމަް ނެތި 

ބަރު ނުވަތަ ތިބި މެންބަރުން އެ މައސްަލަ ބެލމުުގެ ތެރެއިން އެ ވަގުތު ހުރި މެން

އިޚްތިޞާޞް ލިބިގނެްވާކަން ނުވަތަ ނޫންކމަަށް ކަނޑައޅަައި، ކޮމިޓީގެ ދެން ތިބި 

        މެންބަރނުްނާ ލިޔމުުން އެ މަޢުލމޫާތު ހިއސްާކޮށް، މައސްަލަ ހުށަހޅެި ފަރާތށަް 

 )ތިނެއް( ދުވަހުގެ ތެރޭގައި ޖަވާބުދނޭްވާނެއެވެ. 3

، މައސްަލައިގެ ތަޙުޤީޤާ ގޅުގިެން މަޝްވަރާކުރމުަށް ގަވާއިދުން ބައދްލަވުުންތައް ބާއްވައި )ނ(  

ޔައމުިއްޔާތައް ލިޔނަްވާނެއެވެ. އަދި ވސިްލްބްލޯވަރ ޕްރޮޓެކްޝނަް ޔުނިޓުން އެދިއޖްެ 

 ހިނދެއްގައި އެ މަޢުލމޫާތު ހިއްސާކުރނަްވާނެއެވެ.  

މައސްަލައާ ގޅުިގެން ، ބައްދަލވުުންތައް ބާއްވައި މައސްަލައިގައި ގޮތެއް ނިންމުމަށް )ރ(  

 ނިނމްާ ނިންމމުުގެ ލިޔމުުގައި ކމޮިޓީގެ މެންބަރުން ސޮއިކުރނަްވާނެއެވެ. 

 އް(ތިނެ) 3މައސްަލަތަކާ ގޅުިގެން ބާއވްަނޖްެހޭ ބައްދަލވުުންތަކުގެ އިތުރުން، ކޮނމްެ  )ބ(  

ދަލުވމުުގެ ޔައމުިއްޔާތައް ބައް، މހަަކުން ކޮމިޓީގެ އާންމު ބައްދަލވުުންތައް ބާއްވައި

ލިޔނަްވާނެއެވެ. މީގެ އިތުރނުްވސެް މައސްަލަތަކާ ގުޅގިެން ބާއްވަންޖެހޭ ބައްދަލވުުންތއަް 

 ގަވާއިދުން ބާއްވނަްވާނެއެވެ. 

ކމޮިޓީގެ ބައްދަލވުުންތަކުގެ ޔައމުިއްޔާގައި، މައްސަލަ ހުށަހަޅާ ފަރާތަކީ ކާކުކަން  )ޅ(  

 އް ހިމަނައގިެން ނުވާނެއެވެ. އެނގޭނެ އެއްވސެް މަޢުލމޫާތެ

އތެެރޭގެ 
އިނތްިޒާމތުކަނުް 

 ވކަކިުރނުް 

އނަްނނަިވި ހާލަތްތަކުގެ ތެރެއިން ހާލަތެއް މެދުވެރިވެއޖްެނަމަ، ވސިްލްބްލޯވަރ  )ހ( .7

     ޕްރޮޓެކްޝަން ކމޮިޓީގެ މެންބަރނުްނާއި، ވސިްލްބްލޯވަރ ޕްރޮޓެކްޝަން އޮފސިަރ

 ވެ. އެ މސަައްކަތުން ވަކިކުރނަްވާނެއެ

      )ވސިްލްބްލޯކުރާ ފަރާތްތައް ރައކްތާރެިކުރމުުގެ  16/2019ޤނާޫނު ނަންބަރު  (1)   

ޤނާޫނު( އާއި މި ޤާނނޫުގެ ދަށުން ވސިްލްބްލޯވަރ ޕްރޮޓެކްޝނަް ޔުނިޓުން 

 ؛ލުކުރުންސޫލުތަކާ ޚިލާފަށް ޢމަައެކުލަވައިލައިފައިވާ ގަވާއިދުތަކާ އު

 ވޒަީފާއިން ވަކވިުން. ވޒަީފާއިން ވަކިކުރުން ނުވަތަ (2)   

ނުވަތަ ވސިްލްބްލޯ ކުރމުުގެ  ،މި މާއްދާގައި ބަޔާންކޮށްފައިވާ ހާލަތެއް މެދުވެރނިުވަނީސް )ށ(   

)ވސިްލްބްލޯކުރާ  16/2019ޤާނޫނު ނަންބަރު  ،ގޮތުން ހުށަހޅަާ މަޢުލމޫާތުތަކާ ގޅުގިެން

ވސިްލްބްލޯވަރ  ފަރާތްތައް ރައްކތާރެިކުރމުުގެ ޤނާޫނު( އާއި މި ޤާނނޫުގެ ދަށުން

ޕްރޮޓެކްޝަން ޔުނިޓުން އެކުލަވައިލައިފައިވާ ގަވާއިދުތަކާ އސުޫލުތކަާ ޚިލާފނުުވާ ގޮތަށް 

ނުވަތަ ނުކޮށް ދޫކޮށްލާ ކމަަކާ ގޅުގިެން އެ މސަައްކަތުން އޭނާ ކމަަކާ ގޅުގިެން ކުރާ 

ވަކިކޮށގްެން ނުވާނެއެވެ. މިފަދައިން ޢަމަލުކޮށްފިނމަަ، އެކަން ވސިްލްބްލޯވަރ 

 ޓަށް ހުށަހޅެމުުގެ ޙައްޤު އެ ފަރާތަކަށް ލިބިގނެވްެއެވެ. ޕްރޮޓެކްޝަން ޔުނި

ވިސްލބްލްވޯރަ 
ޕްރޮޓކެޝްނަް 
ކޮމިޓއީށަް ވކަި 

އީމއެިލް އެޑރްހެއެް 
 ހަމަޖއެްސނުް 

       ވސިްލްބްލޯވަރ ޕްރޮޓެކްޝަން ކމޮިޓީއަށާއި ވސިްލްބްލޯވަރ ޕްރޮޓެކްޝަން އޮފސިަރށަް  )ހ( .8

ންވާނެއެވެ. މި އމީެއިލް އޑެްރެހަށް ވސިްލްބްލޯވަރ ވަކި އމީެއިލް އޑެްރެހެއް ޚާއްޞަކޮށްދޭ

ޕްރޮޓެކްޝަން ކމޮިޓީގެ މެންބަރނުްނަށާއި ވސިްލްބްލޯވަރ ޕްރޮޓެކްޝަން އޮފސިަރު 

 ފިޔަވައި އހެެން ފަރާތަކަށް އެކސްސެް ދގީެން ނުވާނެއެވެ. 

ލޯ ކުރމުުގެ މި މާއްދާގެ )ހ( ގައި ބަޔާންކޮށްފައިވާ އމީެއިލް މެދުވެރިކޮށް ވިސްލްބް )ށ(  

ގޮތުން މަޢުލމޫާތާއި، ޝަކުވާ ހުށަހޅެމުުގެ ފުރުޞަތު އޮތްކަން މުވައޒްަފނުްނަށް 

 އަންގައިދިނމުަކީ ވސިްލްބްލޯވަރ ޕްރޮޓެކްޝަން ކމޮިޓީގެ ޒިނމްާއެކެވެ.  

ވިސްލބްލްވޯރަ 
ޕްރޮޓކެޝްނަް 

ކޮމޓިގީެ 
ޒިންމތާަކއާި 

 މަސއްޫލއިޔްތަތުއަް

ކމޮިޓީން، އނަްނނަިވި ޒިންމާތަކާއި މސަްއޫލިއްޔަތުތައް ވސިްލްބްލޯވަރ ޕްރޮޓެކްޝަން  .9

 އަދާކުރނަްވާނެއެވެ.  

 މަޢުލމޫާތު ހުށަހޅެޭނެ އިންތޒިމާްތައް ޤާއމިުކުރުން؛ )ހ( 

 މަޢުލމޫާތު ބަލައިގަތުން؛ ،މަޢުލމޫާތު ހުށަހޅެުމުން )ށ( 

 ޢުލމޫާތު ސިއްރުކުރުން؛މަޢުލމޫާތު ހުށަހޅަާ ފަރާތުގެ ވނަަވަރާއި، ޒާތީ އެހނެިހެން މަ )ނ( 

 މަޢުލމޫާތާ ގޅުިގެން ކުރަނޖްެހޭ ތަޙުޤީޤުތައް ކުރުނ؛ް )ރ( 

ހުށަހޅެޭ މައސްަލަތަކުގެ ތެރެއިން، ޤާނނޫަކުން ވަކި އިދާރާއަކަށް ތަޙުޤީޤު ކުރމުގުެ  )ބ( 

ނމަަ، އެ ކމަެއް ތަޙުޤީޤު ކުރމުަށް އެ އިދާރާއަކށަް  އިޚްތިޞާޞް ދީފައިވާ މައސްަލައެއް

 ވުނ؛ްފޮނު

ހުށަހޅެޭ މައްސަލައެއްގައި ވަކި ފަރާތަކަށް ރައްކައުތެރކިނަް ދޭނޖްެހޭކމަަށް  )ޅ(  

ޤަބޫލުކުރވެޭނމަަ، އެކަން ވސިްލްބްލޯވަރ ޕްރޮޓެކްޝަން ޔުނިޓުގެ ސމަާލުކމަަށް 

 ގނެައުނ؛ް

 ތަޙުޤީޤު ރޕިޓޯު އެކލުަވައިލމުާއި، އެ ރިޕޯޓު އާންމުކުރުން؛ )ކ(  

ތޒިމާްތައް ހނިގމަުންދާގޮތާ ގުޅޭގޮތުން ވިސްލްބްލޯވަރ ޕްރޮޓެކްޝނަް އެތެރޭގެ އިން )އ(  

 ޔުނިޓުން ހޯދަން އެދޭ މަޢުލމޫާތު ހިއއސްާކުރުން؛

ވިސްލްބްލޯކުރާ ފަރާތްތަކަށް ވސިްލްބްލޯ ކުރމުާ ގުޅޭ  ،ވސިްލްބްލޯކުރމުުގެ މުހިނމްުކަމާއި )ވ(  

ވާ ރައްކައުތރެކިމަާއި ޙައްޤުތަކއާި ޤނާޫނުތަކާއި ގަވާއިދުތަކާއި އސުޫލުތަކުން ލިބިދީފައި

)ދޭއް(  2އެތެރޭގެ އިންތޒިމާުތަކާ ގޅުޭގޮތުން މުވައޒްަފނުްނަށް މަދުވގެެން އަހަރަކު 

 ފަހަރު ހލޭުންތެރިކުރމުުގެ ޕްރޮގްރމާްތައް ހިނގްުން؛

 މި މާއްދާގެ )ހ( އިން ފެށގިެން )ވ( ގެ ނިޔަލަށް ބަޔާންކޮށްފައިވާ މސަްއޫލިއްޔަތުތަކުގެ )މ(  

)ވސިްލްބްލޯކުރާ ފަރާތްތއަް  16/2019އިތުރނުްވސެް، ޤނާޫނު ނަންބަރު 

ރައްކާތެރިކުރމުުގެ ޤނާޫނު( އާއި، މި ޤާނނޫުގެ ދަށުން އެކުލވައަިލާ ގަވާއިދުތަކއާި 

 އސުޫލުތަކުގައި ބަޔާންކޮށްފައިވާ ޒިނމްާތަކާއި މސަްއޫލިއްޔަތުތައް. 

މިނވިނަްކަމއާކެު 
މަސއަްކތަކްރުުމށަް 

ވާ މޙާއަުލއެް ބޭނުން
 ޤއާިމުކށޮްދނިނުް 

)ވސިްލްބްލޯކުރާ  16/2019ވސިްލްބްލޯވަރ ޕްރޮޓެކްޝަން ކމޮިޓީތަކުން، ޤނާޫނު ނަންބަރު  . 10

ފަރާތްތައް ރައްކާތެރިކުރމުުގެ ޤނާޫނު( އާއި މި ޤނާޫނުގެ ދަށުން ވިސްލްބްލޯވަރ ޕްރޮޓެކްޝަން 

އި ބަޔާންކޮށްފައިވާ މސަްއޫލިއްޔަތުތައް ޔުނިޓުން އެކުލަވައިލާ ގަވާއިދުތަކާއި އސުޫލުތަކުގަ

 މނިިވަންކމަާއެކު އަދާކުރމުަށް ބޭނނުްވާ މާޙައުލެއް ކމޮިޝނަުން ހަމަޖައސްައިދނޭްވާނެއެވެ. 

އިންޒާރުދނިމުއާި 
 ބިރުދއެްކނުް 

ނުވަތަ  ،ވސިްލްބްލޯވަރ ޕްރޮޓެކްޝަން ކމޮިޓީގައި ހިމެނޭ އެއްވެސް ފަރާތަކށަް އިނޒްާރުދިނމުަކީ  .11

 9/2014ޤާނޫނު ނަންބަރު  ،ނުވަތަ އެއްވސެް ބާވަތެއްގެ ގޯނާއެއް ކުރމުަކީ ،އްކމުަކީބިރުދެ

 ވަނަ މާއްދާގެ ދަށުން ކުށެކެވެ.  511)ދިވެހިރާއޖްޭގެ ޤާނނޫުލްއުޤޫބާތު( ގެ 

ވިސްލބްލްވޯރަ 
ޕްރޮޓކެޝްނަް 

ކޮމިޓއީށަް ލބިިދޭ 
 ޙިމޔާތަތްެރިކނަް 

                ސްއޫލިއްޔަތުތައް އަދާކުރމުުގެ ގޮތނުްނާއި، ވސިްލްބްލޯވަރ ޕްރޮޓެކްޝަން ކމޮިޓީގެ މަ . 12

މި މަސްއޫލިއްޔަތުތައް އަދާކުރމުުގެ ތެރެއިން، ކމޮިޓީގައި ހމިެނޭ އެއްވސެް ފަރާތަކުން ރސަްމީ 

ހައސިިއްޔަތުން ހެޔޮނިޔަތުގައި ކުރާ ކަމަކމާެދު ނުވަތަ ނުކޮށް ދޫކޮށްލާ ކމަަކމާެދު މަދަނީ 

   ޢުވާއެއް ނުއުފލުޭނެއެވެ. އަދި އިދާރީ އެއްވެސް އެއްވސެް ދަޢުވާއެއް ނުވަތަ ޖިނާއީ ދަ

 ފިޔަވޅަެއް ވސެް ނޅޭޭނެއެވެ. 

ނފުޫޒއެްނތެި 
މިނވިނަްކަމއާކެު 
 މަސއަްކތަކްރުނުް 

         ،ވސިްލްބްލޯވަރ ޕްރޮޓެކްޝަން ކމޮިޓީގެ އެނމްެހައި މަސައްކަތްތައް ކުރަނވްާނީ .13

 ބާވެ ތބިގެެނންެވެ. އެއްވސެް ފަރާތަކަށް ބުރަވމުެއްނެތި، ތަޢައްޞުބުން އެއްކި

ކޮރޕަޝްނަް ނވުތަަ 
ރިޝްވތަގުެ 
ޢަމަލތުކަނުް 

 ދުރވުނުް 

ވސިްލްބްލޯވަރ ޕްރޮޓެކްޝަން ކމޮިޓީގެ މުވައްޒަފުން ކޮރަޕްޝނަުގެ ޢމަަލުތަކނުްނާއި  .14

 ،ރިޝްވަތުގެ ޢމަަލުތަކުން ދރުުވނާްވާނެއެވެ. އަދި މފިދަަ ހުށހަޅެމުެއް އަތުވެއޖްެ ނަމަ 

ކޮރަޕްޝަން -)އެންޓި 13/2008ޤާނޫނު ނަންބަރު  ،ޓެކްޝަން ޔުނިޓަށާއިވސިްލްބްލޯވަރ ޕްރޮ

ކޮރޕަޝްަން ކމޮިޝަނަށް އެކަން -ކމޮިޝނަުގެ ޤނާޫނު( ގެ ދަށުން އުފައްދއަފިައިވާ އެންޓި

 ރިޕޯޓުކުރނަްވާނެއެވެ. 

މއަްސަލަ ހށުަހޅަާ 
ފަރތާތްަކށަް 

އޙިުތިރާމއާެކު 
 މުޢާމަލތާކުުރނުް 

 ހޅަާ ފަރާތްތަކާޢުލމޫާތެއް ހުށަޓެކްޝަން ކމޮިޓީއަށް މައސްަލައެއް ނުވަތަ މަވސިްލްބްލޯވަރ ޕްރޮ .15

މުޢމާަލާތު ކުރަނވްާނީ އިޙުތިރމާާއެކުގައެވެ. އަދި މައސްަލައެއް ނުވަތަ ޝަކުވާއެއް ހުށަހަޅާ 

ނުވަތަ އެނނޫްވެސް  ،ނުވަތަ ބިރުދައްކައިކޮށް، އެއްވސެް މީހަކަށް އެއްވެސް ބާވަތެއްގެ ގޯނާއެއް 

 ތެއް ދމިާވނާެގޮތަށް މުޢމާަލާތު ކޮށގްެން ނުވާނެއެވެ. ދެރަގޮ

ފެންވރަު ރނަގޅަު 
 މަސއަްކތަކްރުނުް 

ތަޢުލމީީގޮތނުްނއާި  ،ވސިްލްބްލޯވަރ ޕްރޮޓެކްޝަން ކމޮިޓީން ކުރާ މސަައްކަތްތަކަކީ )ހ( . 16

 އިދާރީގޮތުން ފެންވަރު ރނަގޅަު، ޕްރޮފެޝނަަލް މސަައްކަތްތަކަށް ވނާްވާނެއެވެ. 

ވސިްލްބްލޯވަރ ޕްރޮޓެކްޝަން ކމޮިޓީގައި މސަައްކަތްކުރާ މުވައޒްަފނުްނަށް  ()ށ  

ތަޢުލމީީގޮތނުްނާއި އިދާރީގޮތުން ފެންވަރު ރނަގަޅު މސަައްކަތްކުރމުަށް ބނޭުންވާ 

 ތމަްރީނު ކމޮިޝނަުން ފޯރުކޮށްދނޭްވާނެއެވެ.  

މަޞްލޙަތަު 
 ފށުުނޭރނުް 

ގައި ހމިެނޭ އެއްވސެް ފަރާތަކުން، ވސިްލްބްލޯވަރ ޕްރޮޓެކްޝަން ކމޮިޓީ )ހ( .17

ށއުަރާ މސަައްކަތެއް ތަޙުޤީޤކުރުމަުންދާ މައސްަލައެއްގައި، އެ ފަރާތުގެ މަޞްލަޙަތާ ފު 

       ކުރަން ޖެހިއޖްެނަމަ، އެކަމުގެ މަޢުލމޫާތު ކމޮިޝަނާ ހިއްސާކޮށް، އެ ފަރާތަކުން

 އެ މައސްަލައަކުން ވަގުތުން ތަނާޛުލް ވނާްވާނެއެވެ.

އްސަލައެއް ގެ )ހ( ގެ ދަށުން ކމޮިޓީން ތަނާޛުލްވާ ފަރާތުގެ ބަދަލުގައި އެ މަމި މާއްދާ )ށ(  

އި އެހނެް )ދޭއް( ދުވަހުގެ ތެރޭގަ 2ބެލމުަށް ވީ އެނމްެ އަވަހަކަށް އަދި ގނިަވގެެން 

 އިލެކްޝަނސްް ކމޮިޝނަުން ޢައްޔަނު ކުރނަްވާނެއެވެ.، ފަރާތެއް

          ،ޕްރޮޓެކްޝަން ކމޮިޓީގައި މސަައްކަތްކުރާ މުވައްޒަފނުްނާއިވސިްލްބްލޯވަރ  )ހ( .18 ސއިްރު ހފިހެއެްޓނުް 

ކޮންސަލްޓަންޓނުްނާއި،  ،މި މަސައްކަތްތަކުގައި ހަރަކާތެރިވާ މާހިރނުްނާއި

ވސިްލްބްލޯވަރ ޕްރޮޓެކްޝަން ކމޮިޓީގެ މަޢުލމޫާތު ބނޭުންކުރުމުގެ ހުއްދަ އނޮްނަ ކޮންމެ 

ތައް އަދާކުރުމުގައި ލިބޭ ސިއްރު އހެެނހިެން ފަރާތަކުން، އެ ފަރާތްތަކުގެ ވާޖިބު

          ،މަޢުލމޫާތު ސިއްރުގެ ގޮތުގައި ހިފަހައްޓނަްވާނެއެވެ. އަދި އެފަދަ މަޢުލމޫާތު

އެ ފަރާތްތަކުގެ ވޖާިބު އަދާކޮށް ނމިމުަށްފަހުގައިވސެް ސިއްރުގެ ގޮތުގައި 

ވާނީ ހިފަހައްޓނަްވާނެއެވެ. އަދި އެ ފަރާތްތަކަށް ލިބޭ އެފަދަ މަޢުލމޫާތު ބނޭުންކުރަން

)ވސިްލްބްލޯކުރާ ފަރާތްތައް ރައްކާތެރިކުރމުުގެ  16/2019ހމަައެކަނި ޤނާޫނު ނަންބަރު 

 މަތިނންެވެ.  މި އުސޫލުގައި ބަޔާންކޮށްފައިވާ ގޮތުގެ ޤނާޫނު( އާއި،

ދިރސާާތަކުގެ ހޯދުންތަކާއި، ތަފސާްހސިާބުތަކަކީ މި މާއްދާގެ )ހ( ގައި ބަޔާންކޮށްފައވިާ  )ށ(  

 ތުގެ ގޮތުގައެއް ނުބލެެވޭނެއެވެ. ސިއްރު މަޢުލމޫާ

ވސިްލްބްލޯވަރ ޕްރޮޓެކްޝަން ކމޮިޓީއަށް މައސްަލަ ހުށަހޅަާ ފަރާތްތަކުގެ ވަނަވަރއާި  )ނ(  

އެއީ ކޮން ފަރާތެއްކަން އެނގޭނެފަދަ މަޢުލމޫާތަކީ، މައސްަލަ ހުށަހޅަާ ފަރާތްތަކނުް 

 މާތުގެ ގޮތުގައި ބލެެވޭނެއެވެ. އެކަން އާނމްުކުރަން ބނޭުނންުވާހައި ހިނދަކު ސިއްރު މަޢުލޫ

ވިސްލބްލްކޯރުާ 
ފަރތާގުެ މޢަލުމޫތާު 

 ސއިްރުކުރނުް 

ވސިްލްބްލޯކުރާ ފަރާތުގެ އނަްނނަިވި މަޢުލޫމާތު ސިއްރުކުރމުުގެ ޙައްޤު  ،ވސިްލްބްލޯކުރމުާއެކު .19

ން ވސިްލްބްލޯކުރާ ފަރާތަށް ލިބިގެންވެއެވެ. މި މަޢުލމޫާތުތައް ވިސްލްބްލޯވަރ ޕްރޮޓެކްޝަ

ކމޮިޓީގައި ހމިެނޭ ފަރާތްތައް ފިޔަވައި އަދި ވސިްލްބްލޯވަރ ޕްރޮޓކެޝްަން ޔުނިޓުން މޮނިޓަރކުރާ 

 މައސްަލައެއްގައި އެ ޔުނިޓު ފިޔަވައި އހެެން އެއްވެސް ފަރާތަކަށް ހިއސްާކޮށގްެން ނުވާނެއެވެ. 

 ވސިްލްބްލޯކުރާ ފަރާތުގެ ޒާތީ އެނމްެހައި މަޢުލމޫާތު، މިގޮތުން:  )ހ(  

 ވސިްލްބްލޯކުރާ ފަރާތުގެ ފުރިހމަަ ނމަާއި އާންމު ނަން؛ (1)   

 ވސިްލްބްލޯކުރާ ފަރާތުގެ ދާއމިީ އޑެްރެހާއި މިހާރު ދިރިއޅުޭ އޑެްރެސ؛ް (2)   

 ވސިްލްބްލޯކުރާ ފަރާތުގެ އމުުރު؛ (3)   

 ؛ވސިްލްބްލޯކުރާ ފަރާތުގެ ދިވެހި ރައްޔިތެއްކަން އަންގައިދޭ ކޑާުގެ ނަންބަރު (4)   

 ވސިްލްބްލޯކުރާ ފަރާތުގެ ކާކުކަން އަންގައިދޭ ލިޔެކިޔމުެއްގެ ނަންބަރު. (5)   

 ވސިްލްބްލޯކުރާ ފަރާތުގެ ޢާއިލާއާބެހޭ މަޢުލމޫާތ؛ު )ށ(  

ވސިްލްބްލޯކުރާ ފަރާތް ވޒަީފާ އަދާކުރާ ތަން، ނުވަތަ އޮފސީް، ނުވަތަ ބްރާންޗް އަދި  )ނ(  

 ؛ވސިްލްބްލޯކުރާ ފަރާތުގެ މަޤމާު

ފޯނު ނަންބަރުތަކާއި،  ،ގޮތުން ގޅުޭނެ ގޮތާއިސްލްބްލޯކުރާ ފަރާތާ މުވާޞަލާތީވި )ރ(  

އިލެކްޓްރޯނިކް މސެޖެް ނުވަތަ މެއިލް އޑެްރެހާއި، މި ނޫނސަް އިންޓަރނެޓް މެދުވެރިކށޮް 

 އެ ފަރާތަކާ ގޅުޭނެ ގޮތްތައ؛ް

 ވިސްލްބްލޯކުރާ ފަރާތގުެ މި މާއްދާގައި ބަޔާންކޮށްފައިވާ މަޢުލމޫާތުގެ އިތުރނުްވެސް  )ބ(  

 ޝަޚްޞު ދެނގެަނވެޭނެ ފަދަ އެއްވސެް މަޢުލމޫާތެއް.

ވިސްލބްލްވޯރަ 
ޕްރޮޓކެޝްނަް 

ކޮމޓިގީެ މޢަުލޫމތާު 
މުވއަްޒފަނުންށަް 
 ހއިްސާކރުނުް 

     )ވސިްލްބްލޯކުރާ ފަރާތްތައް ރައްކާތެރިކުރމުުގެ  16/2019ޤނާޫނު ނަންބަރު  )ހ(  .20

    ގައި ބަޔާންކޮށްފައިވާ ފަދއަނިް، ކމޮިޝނަުގައި ވަނަ މާއްދާ 20 ޤނާޫނު( ގެ

ވސިްލްބްލޯ ކުރމުުގެ އިންތިޒާމްތައް ހަމޖަައސްައި، އެ އިންތިޒާމުތަކުގެ މަޢުލޫމާތު 

 މުވައޒްަފނުްނަށް ދނޭްވާނެއެވެ. 

        ންގެ މަޢުލމޫާތާއި،ވސިްލްބްލޯވަރ ޕްރޮޓެކްޝަން ކމޮިޓީގައި ހމިެނޭ މުވައޒްަފު )ށ( 

ހިއސްާކުރމުުގައި ޢަމަލުކުރަނޖްެހޭ އުސޫލުތައް ބަޔާންކޮށް، ހުރިހާ ލޫމާތު މަޢު މި ކމޮިޓީއާ

ލނާަކުން ނުވތަަ އިޢުމުވައޒްަފނުްނަށް އޑެްރސެްކޮށް މުވައޒްަފނުްނާ ހިއްސާކުރާ 

ކުން ނުވަތަ މނިޫންވެސް ލިޔުމަކުން މުވައޒްަފނުްނަށް ރއަކުން ނުވަތަ އމީެއިލަރކިއުލަސަ

  ހިއސްާ ކުރެވިދާނެއެވެ.

މުވައޒްަފނުްނަށް ބާއްވާ އޮރިއެންޓޭޝަންތަކުގައްޔާއި ރފިްރެޝރަ ސެޝަންތަކުގއަި  )ނ(   

 އެތެރޭގެ އިންތޒިމާުތަކުގެ މަޢުލމޫާތު ހިއްސާކުރނަްވާނެއެވެ. 

ކޮމިޝނަުގެ  ،ވސިްލްބްލޯވަރ ޕްރޮޓެކްޝަން ކމޮިޓީގައި ހިމެނޭ މުވައޒްަފުންގެ މަޢުލމޫާތު )ރ(   

 ޢުކުރނަްވާނެއެވެ. ވެބސްައިޓުގައި ޝާއި

ވސިްލްބްލޯކުރމުުގެ ގޮތުން މަޢުލމޫާތު ހުށަހެޅުމަށް ވސިްލްބްލޯވަރ ޕްރޮޓެކްޝަން ކމޮިޓީ  )ބ(   

 ،ޤާއމިުކޮށްފައިވާކމަާއި، ކމޮިޓީއަށް މައސްަލަ ހުށަހޅެމުުގައި ޢަމަލުކުރަނޖްެހޭ ގޮތް

 އެވެ. ކމޮިޝނަުގެ ނޯޓސިް ބޑޯުގައި ފެނންަން ހުންނާނހެެން ބަހައްޓަންވާނެ

ހޭލުނތްރެކިނަް 
އތިުރުކުރމުގުެ 
ޕްރގޮރްާމތްއަް 

 ހިނގްނުް 

)ވސިްލްބްލޯކުރާ ފަރާތްތައް ރައްކތާރެިކުރމުުގެ ޤނާޫނު( އާއި،  16/2019ޤނާޫނު ނަންބަރު  .21

މި ޤނާޫނުގެ ދަށުން އެކުލަވައިލައިފައިވާ ގަވާއިދުތަކާއި، ވސިްލްބްލޯވަރ ޕްރޮޓެކްޝަން ކމޮިޓީއާ 

 ،ލުންތެރިކަން އިތުރުކުރމުުގެ ޕްރޮގްރމާްތައް، ކމޮިޝނަުގެ ހުރިހާ މުވައޒްަފނުްނަށްގޅުޭގޮތުން ހޭ

     ވސިްލްބްލޯވަރ ޕްރޮޓެކްޝަން ކމޮިޓީން ހިންގައި، ،)ދޭއް( ފަހަރު 2މަދުވގެެން އަހަރަކު 

ޕްރޮގްރމާްތަކުގެ  ،މި ޕްރޮގްރމާްތަކުގައި ބައިވެރިވާ ފަރާތްތަކުގެ ހޒާިރީ އެނގޭނެގޮތަށް

 ވސިްލްބްލޯވަރ ޕްރޮޓެކްޝަން ޔުނިޓަށް ހިއސްާކުރަންވާނެއެވެ.  ،ތުމަޢުލމޫާ

މޢަުލޫމތާު 
 ހށުަހެޅނޭެ ގތޮތްއަް

އނަްނނަިވި ގޮތްތައް މެދުވެރިކޮށް ވސިްލްބްލޯވަރ ޕްރޮޓެކޝްނަް ކމޮިޓީއަށް މައސްަލަ  .22

 ހުށަހޅެިދާނެއެވެ.  

 ؛ސިޓީން )ހ( 

 ފެކސްް މެސެޖުން؛ )ށ(  

 ؛ ފޯން ކލޯުން )ނ(  

 އސެް.އމެް.އސެް. ނުވަތަ އމެް.އސެް.އސެް. މެދުވެރިކޮށ؛ް  )ރ(  

 އިލެކްޓްރޯނިކް މެއިލް ނުވަތަ އިލެކްޓްރޯނިކް މެސެޖު މެދުވެރިކޮށ؛ް  )ބ(  

 އޑޯިއޯ ފައލިުނ؛ް  )ޅ(  

 ވޑީިއޯ ކްލިޕަކުނ؛ް  )ކ(  

 ހޒާިރުވެ ހުރގެެން؛ )އ(  

ށް ވސިްލްބްލޯ ކުރމުުގެ ގޮތުން މަޢުލމޫާތު ހުށަހަޅާ ވސިްލްބްލޯވަރ ޕްރޮޓެކްޝަން ކމޮިޓީއަ )ވ(  

 ފމޯު މެދުވެރިކޮށ؛ް

 .ދުވެރިކޮށްޝނަުގެ ވެބސްައިޓް މެކމޮި )މ(  

ވިސްލބްލްކޯރުެވދިނާެ 
 ފަރތާތްއަް

      )ވސިްލްބްލޯކުރާ ފަރާތްތައް ރައްކާތެރިކުރމުުގެ ޤނާޫނު( ގެ  16/2019ޤނާޫނު ނަންބަރު  .23

ށްފައިވާ ކޮނމްެ ފަރާތަކަށްވސެް ވސިްލްބްލޯކުރމުުގެ ގޮތުން މަޢުލމޫާތު ވަނަ މާއްދާގައި ބަޔާންކޮ 6

 ހުށަހޅެިދާނެއެވެ.

ނުކުޅދެނުތްެރކިނަް 
ހުނންަ ފަރތާތްއަް 

 މއަްސަލަ ހށުަހޅެނުް 

ވސިްލްބްލޯކުރމުުގެ ޙައްޤު ލިބިގނެްވާ ފަރާތްތަކުގެ ތެރެއިން މަޢުލޫމާތު ހުށަހޅަާ ފަރާތަކީ  )ހ( .24

ކމަެއް ހނުްނަ ފަރާތެއްނމަަ، އެ މީހަކު އަމިއްލައަށް ނުވަތަ އެ މީހަކު ނުކޅުެދުންތެރި

 އިޚްތިޔާރުކުރާ އހެެން މީހަކު މެދުވެރިކޮށް މަޢުލމޫާތު ހުށަހޅެިދާނެއެވެ. 

 ،ނުކޅުެދުންތެރިކަން ހނުްނަ ފަރާތްތަކަށް ފސަހޭައިން މައސްަލަ ހުށަހޅެޭނެ އިންތިޒާމު )ށ(  

ކމޮިޓީން ހމަޖަައްސނަްވާނެއެވެ. އަދި އެ ފަރާތްތކަށަް ވސިްލްބްލޯވަރ ޕްރޮޓެކްޝަން 

މައސްަލަ ހުށަހެޅުމާއި މައސްަލައިގެ ތަޙުޤީޤަށާއި ތަޙޤުޤީު ރިޕޓޯު ފޯރުކޮށްދިނމުުގއަި 

 ޚާއްޞަ އެހީތެރިކަން ކމޮިޓީން ފޯރުކޮށްދނޭްވާނެއެވެ. 

ދިވެހބިސަް ނނޭގޭ 
ފަރތާތްއަް މއަްސލަަ 

 ހށުަހެޅނުް 

ކުރމުުގެ ޙައްޤު ލިބިގނެްވާ ފަރާތްތަކުގެ ތެރެއިން މަޢުލމޫާތު ހުށަހަޅާ ވސިްލްބްލޯ  )ހ( .25

ތިރީގައި ބަޔާންކޮށްފައވިާ  ،ފަރާތަކީ ދިވެހިބހަުން ލިޔަންކިޔަން ނނޭގޭ ފަރާތެއް ނަމަ

 އެ ފަރާތްތކަށަް އެހީތެރިކަން ފޯރުކޮށްދނޭްވާނެއވެެ.  ފަދައިން

ތަޙުޤީޤާ ގޅުޭ މަޢުލމޫާތު  ،އިއިނގިރސޭިބހަުން މަޢުލމޫާތު ހުށަހެޅުމާ (1)   

 ހިއސްާކުރމުާއި، ތަޙުޤީޤު ރިޕޯޓު ލިބޭނެ އިންތޒިމާް ހމަޖަައްސައިދނޭްވާނެއެވެ.

          އެ ފަރާތަކީ އިނގިރސޭިބހަުން ލިޔަންކިޔަން ނޭނގޭ ފަރާތެއް ނމަަ، (2)   

ފަރާތަކުން މަޢުލމޫާތު ހުށަހޅެމުަށް ތަރުޖަމާނެއް ހަމޖަައސްައިދިނުމަށް ނުވަތަ އެ 

ރިކޑޯުކުރމުާއެކު އޭނާއަށް ފަހުމުވނާެގޮތަށް މަޢުލމޫާތު ހުށަހޅެމުުގެ 

އޖިުރާއަތްތަކާއި މަޢުލމޫާތާ ގޅުގިެން ކުރާ ތަޙުޤީޤަށާއި، ތަޙޤުޤީު ރިޕޯޓު 

 ންވާނެއެވެ.ފޯރުކޮށްދިނމުުގައި ޚާއްޞަ ސމަާލުކމަެއް ދޭ

ވިސްލބްލްކޯރުާ 
ފަރތާުން 

ހށުަހަޅނަވްނާެ 
 މޢަުލޫމތާތުއަް 

ވސިްލްބްލޯ ކުރމުުގެ ގޮތުން މަޢުލމޫާތު ހުށަހޅަާއިރު، މަޢުލމޫާތުގެ އސަސާް އެކަށގީެންވާ  .26

 މނިްވަރަކަށް އނެގނޭެގޮތަށް ހުށަހޅެމުުގެ ގޮތުން އަނންަނިވި މަޢުލޫމާތުތައް ހމިަނނަްވާނެއެވެ.  

 ތުހމުަތުކުރާ ނޭދެވޭ ޢމަަލަކީ ކޮބައިކަން؛ )ހ( 

ނުވަތަ ހިންގައިފާނެކމަަށް  ،ވާނުވަތަ ހިންގައިފައި ،ނޭދެވޭ ޢމަަލު ހނިްގމަުނގްެންދާ )ށ( 

 ހމުަތުކުރެވޭ ފަރާތް ނުވަތަ ފަރާތްތަކަކީ ކޮންބައެއްކަން އެނގޭނެ މަޢުލމޫާތ؛ުތު

ނުވަތަ ހިނގައިފާނެ ކމަަށް  ،ންދާނުވަތަ ހިނގަމު ،ވސިްލްބްލޯކުރާ މައްސަލަ ހިނގި )ނ( 

ބެލެވޭ ޑިޕާޓމްަންޓުތަކާއި، ޔުނިޓްތަކާއި، ބްރާންޗްތަކާއި އަދި މިނނޫްވސެް ތަންތަނާ 

 ގޅުުންހުރި މަޢުލޫމާތު އެނގޭނަމަ، އެ މަޢުލމޫާތު؛

ވސިްލްބްލޯކުރާ މައްސަލައިގެ ތަޙުޤީޤަށް ބނޭުންކުރެވިދާނެ އެއްވސެް ހެތްކެއް ނުވަތަ  )ރ( 

 އެ މަޢުލމޫާތު. ،މާތެއް ނުވަތަ ލިޔެކިޔމުެއް ވސިްލްބްލޯކުރާ ފަރާތަށް ލިބިފައވިާނމަަމަޢުލޫ

ކކާކުނަް ނނޭގޭ 
ގތޮށަް މޢަުލޫމތާު 

 ހށުަހެޅނުް 

27.     )ވސިްލްބްލޯކުރާ ފަރާތްތައް ރައްކާތެރިކުރމުުގެ  16/2019 ޤނާޫނު ނަންބަރު  

 ފަދައިން، ވސިްލްބްލޯ ކުރމުުގެ ވަނަ މާއްދާގެ )ނ( ގައި ބަޔާންކޮށްފައިވާ 6ޤނާޫނު( ގެ 

ވސިްލްބްލޯވަރ ޕްރޮޓެކްޝަން ކމޮިޓީއަށް  ،ޙައްޤު ލިބިގނެްވާ ކޮންމެ ފަރާތަކަށްވސެް

އެއީ ކޮން ފަރާތެއްކަން ނނޭގޭގޮތަށް މަޢުލމޫާތު ހުށަހޅެިދާނެއެވެ. މިގޮތުން ހުށަހަޅާ 

ށްފައވިާ ވަނަ މާއްދާގައި ބަޔާންކޮ 26މަޢުލމޫާތުތަކުގައިވސެް، މި އުސޫލުގެ 

 މަޢުލމޫާތުތައް ހމިަނނަްވާނެއެވެ.

ވިސްލބްލްކޯރުާ 
ފަރތާގުެ މޢަލުމޫތާު 

 ސއިްރުކުރނުް 

28. ވސިްލްބްލޯކުރާ ފަރާތގުެ  ،ކާކުކަން އނެގޭގޮތަށް ނުވަތަ ކާކުކަން ނޭނގޭގޮތަށް )ހ( 

)ވސިްލްބްލޯކުރާ ފަރާތްތއަް  16/2019 ޤނާޫނު ނަންބަރު  ،މަޢުލމޫާތުތައް

ވަނަ މާއްދާގައި ބަޔާންކޮށްފައިވާ ފަދައނިް  14ގެ ޤނާޫނު( ގެ ރައްކާތެރިކުރމުު

ވސިްލްބްލޯވަރ ޕްރޮޓެކްޝަން ކމޮިޓީން ސިއްރުކުރނަްވާނެއެވެ. މި މާއްދާއާ ޚިލާފަށް 

ޤާނނޫު  ،)ނ( އާއި )ރ( އާއި، މި މާއްދާގެ )ށ( އާއި ،ޢމަަލުކުރާ ފަރާތަކަށް

      ކތާރެިކރުމުުގެ ޤނާޫނު( ގެވސިްލްބްލޯކުރާ ފަރތާތްައް ރައް 16/2019 (ނަންބަރު

   ވަނަ މާއްދާގައި ބަޔާންކޮށްފައިވާ ފިޔަވޅަުތައް އޅެޭނެއެވެ.  26

މި މާއްދާގައި ބަޔާންކޮށްފައިވާ އސުޫލަކާ ޚިލާފަށް ވސިްލްބްލޯވަރ ޕްރޮޓެކްޝަން ކމޮިޓީގެ  )ށ(  

ވޭނމަަ، އެއްވސެް މުވައްޒަފަކު ޢމަަލުކުރާކމަަށް ވސިްލްބްލޯކުރާ ފަރާތށަް ޤަބޫލުކުރެ

އެކމަުގެ ޝަކުވާ ކޮމިޝަނަށް ހުށަހޅަނަްވާނެއެވެ. މިފަދަ ޝަކުވާއެއް ހުށަހޅެިއޖްެނަމަ، 

އެކމަާ ގުޅޭ އެތެރޭގެ ތަޙުޤީޤެއް ހނިްގމުަށްފަހު، އެކަން ހިނގައިފައިވާކމަަށް ފެނންަނމަަ، 

)ވޒަީފާއާބހެޭ  2/2008އެކމަަށް ޒިނމްާ ނަގަންޖެހޭ ފަރާތަކމާެދު ޤނާޫނު ނަންބަރު 

ނޫނު( ގެ ދަށުން ފިޔަވޅަު އަޅނަްވާނެއެވެ. މިގޮތުން ހިންގާ ތަޙުޤީޤުތަކުގައި ޝަކވުާ ޤާ

 ރައްދުވާ ފަރާތް ބައިވެރިވގެެން ނުވާނެއެވެ.  

    )ވސިްލްބްލޯކުރާ ފަރާތްތައް ރައްކާތެރިކުރމުުގެ  16/2019 ޤނާޫނު ނަންބަރު )ނ(  

މި ޤނާޫނުގައި  ،ތެއް ވަނަ މާއްދާގައި ބަޔާންކޮށްފައިވާ މަޢުލމޫާ 14ގެ ޤނާޫނު( 

    ވަނަ މާއްދާގެ 26މި ޤާނނޫުގެ  ،ބަޔާންކޮށްފައިވާ މިންވަރަށް މނެުވީ ހމާަކުރމުަކީ

)ށ( ގައި ބަޔާނކްށޮްފައިވާ ފދަައިން ކުށެކވެެ. އަދި އފެދަަ ކުށއެް ކޮށްފި ފަރތާއެގްެ 

         )ތނިއެް( މސަްދުވަހާއި، 3އަދަބަކީ އެ މާއްދާގައި ބޔަާންކޮށްފައިވާ ފަދައިން، 

 )ފަހެއް( އަހަރާ ދމެެދުގެ މުއްދަތަކަށް ޖަލަށް ލމުެވެ.  5

މޢަުލޫމތާު 
 ހށުަހެޅމުގުެ މއުްދތަު 

ވސިްލްބްލޯ ކުރމުުގެ މަޢުލމޫާތު ބިނާކޮށްފައިވާ ހާދސިާ ހނިގާ ތާރީޚުން ފެށގިެން ގނިަވެގެން  .29

ޢުލމޫާތު )ދޭއް( އަހަރުދުވަހުގެ ތެރޭގައި ވިސްލްބްލޯވަރ ޕްރޮޓެކްޝަން ކމޮިޓީއަށް އެ މަ 2

 .ހުށަހޅަނަްވާނެއެވެ

 ކޮނފްަރތާއެކްނަް
، ނޭނގގޭތޮށަް

 މޢަލުޫމތާު  ލޔިުމނުް 
 ހށުަހެޅނުް 

ލިޔމުުންކމަުގައވިާނމަަ އަދި  ،ކމޮިޓީއަށް ވސިްލްބްލޯކުރމުުގެ ގޮތުން މަޢުލމޫާތު ހުށަހޅަަނީ )ހ( .30

ގެ މަޢުލމޫާތެއްއެ ، އެއީ ކޮންފަރާތެއްކަން ނނޭގޭގޮތަށް ހުށަހޅަާ މަޢުލމޫާތަކަށވްާނމަަ

ބަންދުކޮށް، ސިޓިއުރައިގެ ބޭރުގައި "ސިއްރު" ޖެހުމަށްފަހު،  ގައިއްސިޓީއުރައެ ލިޔުން

ވސިްލްބްލޯވަރ ޕްރޮޓެކްޝަން އޮފސިަރަށް އޑެްރސެްކޮށް ކމޮިޝނަގުެ ރސިެޕްޝަނށަް 

ހުށަހޅެމުުން، ރސިެޕްޝނަުން އެކަން ވސިްލްބްލޯވަރ ޕްރޮޓެކްޝަން އޮފސިަރށަް 

 .ވަގުތުން އނަްގނަްވާނެއެވެ

ވާލވުާނީ ހަޢުލމޫާތާ މަ ހުށަހޅަާ ބަޔާންކޮށްފައިވާގޮތަށް ގައި )ހ( މާއްދާގެ މި )ށ(  

ވސިްލްބްލޯވަރ ޕްރޮޓެކްޝަން އޮފސިަރެވެ. އަދި ވސިްލްބްލވޯރަ ޕްރޮޓެކްޝނަް 

ވާލވުާނީ ކމޮިޓީގެ މެންބަރނުްގެ ތެރެއނިް ހަލަތެއްގައި މިފަދަ މަޢުލމޫާތާ ހާއޮފސިަރ ނެތް 

 އެކެއް( މެންބަރެކެވެ.) 1ކޮނމްެވސެް 

ން މޢަލުޫމތާު ކޮމިޓީ
 ބަލއަިގތަނުް 

 ވސިްލްބްލޯވަރ ،ބަލައގިަންނާނީ މަޢުލމޫާތެއް އެ ،ހުށަހޅެމުުން މަޢުލމޫާތެއް ކމޮިޓީއަށް )ހ( .31

        މަދުވގެެން ތެރެއިން މެންބަރނުްގެ އިތުރު ކމޮިޓީގެ  އިއޮފސިަރާ ޕްރޮޓެކްޝަން

 .އެވެހޒާިރުގަ މެންބަރނުްގެ( ދޭއް) 2

 ،މަޢުލމޫާތު ބަލައގިަނންާނީ ލތައެްގައި،ހާ ނެތް އޮފސިަރު ޕްރޮޓެކްޝަން ވސިްލްބްލޯވަރ )ށ(  

 ރުގައެވެ.ހާޒި)ތިނެއް( މެންބަރނުްގެ  3ކމޮިޓީގައި ހމިެނޭ 

މއަްސަލަ ބލެނޭކެނަް 
ނުވތަަ ނނޫކްނަް 

 ކަނޑއަޅެނުް 

ލައިގެ ތަޙުޤީޤު ކުރިއަށް ގެންދެވިދނާެ ވސިްލްބްލޯވަރ ޕްރޮޓެކްޝަން ކމޮިޓީއަށް ހުށަހޅަާ މައސްަ .32

ކމަަށް ނުވަތަ ނޫންކމަަށް ނިންމނަްވާނީ މި މާއްދާގައި ބަޔާންކޮށްފައިވާ ކަންކަން ފުރިހމަަވާކަން 

 ކަށަވަރު ކުރމުަށް ފަހުގައެވެ. 

    )ވސިްލްބްލޯކުރާ ފަރާތްތައް ރައްކާތެރިކުރމުުގެ  16/2019ޤނާޫނު ނަންބަރު  )ހ(  

މާއްދާގައި ބަޔާންކޮށްފައިވާ ވސިްލްބްލޯ ކުރެވިދާނެ ނޭދވެޭ  ވަނަ 3ޤނާޫނު( ގެ 

 ޢމަަލަކަށވްުނ؛ް

        މަޢުލމޫާތު ހުށަހަޅާ ފަރާތަކީ ކމޮިޝނަުގައި ވޒަީފާއެއް އަދާކުރމުަންދާ ނުވަތަ  )ށ(  

 ނުވާ މުވައޒްަފަކަށް ވުނ؛ް ދުވސަް)ދޭއް( އަހަރު 2އެ ކމޮިޝނަުގެ ވޒަީފާއިން ވަކިވިތާ 

ޅާ ފަރާތަކީ އމަިއްލަ ނަމުގައި ދަޢުވާކުރމުާއި ދަޢުވާ ލިބިގަތމުުގެ މަޢުލމޫާތު ހުށަހަ )ނ(  

 އްކމަުގައި ވުނ؛ްޞެޚްޝަހައސިިއްޔަތު ލިބިފައިވާ ޤނާޫނީ 

ހުށަހޅަާ މަޢުލމޫާތުގެ އސަސާް )މަޢުލޫމާތުގެ އސަްލު( އެކަށީގނެްވާ މނިްވަރަކަށް  )ރ(  

 ބަޔާންކޮށްފައި ވުނ؛ް

)ދޭއް(  2ދސިާ ހިނގާ ތާރީޚުން ފެށގިެން ގިނަވގެެން މަޢުލމޫާތު ބނިާވެފައިވާ ހާ )ބ(  

 އަހަރުދުވަހުގެ ތެރޭގައި މަޢުލމޫާތު ހުށަހޅަައިފައވިުން؛

ކމޮިޝަނުގައި މަޢުލމޫާތު ބަލައިގަތމުަށް ޤާއމިުކޮށްފައިވާ އެތެރޭގެ އިންތޒިމާް  )ޅ(  

މަޢުލމޫާތު  މެދުވެރިކޮށް ނުވަތަ ކމޮިޝނަުގެ އެންމެ އސިް ފަރާތް ނުވަތަ އެ ފަރާތުން

 ބަލައިގަތމުަށް ކަނޑައޅަައިފައިވާ ފަރާތަކަށް ހުށަހޅަައިފައވިުނ؛ް

މި މާއްދާގައި ބަޔާންކޮށްފައިވާ ކަންކމަަށް ރިޢާޔަތްކޮށް، މަޢުލމޫތާު ހުށަހޅަާ ތާރީޚުން  )ކ(  

)ތިނެއް( ދުވހަގުެ  3ފެށގިެން ރސަމްީ ބަންދު ދުވސަްތައް ނުހމިަނައި، ގނިަވގެެން 

ޢުލމޫާތު ތަޙުޤީޤުކުރމުުގެ އިޚްތިޞާޞް ލިބިގެންވާކަން ނުވަތަ ނނޫްކަން ތެރޭގައި މަ

ނުވަތަ މައސްަލަ ތަޙުޤީޤުކުރެވިދނާެކަން ނުވަތަ ނޫންކަން ކޮމިޓީން ކަނޑައޅަައި، 

 އނަްގނަްވާނެއެވެ. އެކަން މަޢުލމޫާތު ހުށަހޅެި ފަރާތަށް 

ރޔިށަް ޤީޤު ކުޙުއސްަލައިގެ ތަވސިްލްބްލޯވަރ ޕްރޮޓެކްޝަން ކމޮިޓީއަށް ހުށަހޅަާ މަ )އ(  

ންކޮށްފައވިާ މި މާއްދާގައި ބަޔާ ،ގެންދެވިދނާެކަން ނުވަތަ ނޫންކަން، ކޮމިޓީން ނިނމްާނީ 

 ކނަްކަން ފުރިހމަަވާކަން ކަށަވަރުކުރމުަށްފަހުގައެވެ. 

 ތޙަުޤީޤކުރުމުގުެ

 އޚިްތޞިޞާް 

 ލބިގިނެންވުާ

 މއަސްލަަތއަް 

 ޖެނެރަލާ ސެކްރެޓަރީ ގެ ނުކމޮިޝަ ބަރނުްނާއި،މެން ގެނުކމޮިޝަ އިލެކްޝަނސްް )ހ( .33

އް  އިޚްތޞިޞާް ކމޮިޓީއަށް ލިބގިެނެހުށަހޅެޭ މަޢުލޫމާތެއް ތަޙުޤީޤކުށޮް ބެލމުުގެ ގޅުގިެން

 .ނުވެއެވެ

 ކމަެއް  އެ ހުށަހޅެމުުން، މަޢުލމޫާތެއް ބަޔާންކޮށްފައިވާފަދަ ގައި )ހ( މާއްދާގެ މި )ށ( 

. އދަި ފނޮވުނަްވާނެއެވެ ޔުނިޓަށް ރޮޓެކްޝަންޕް ވސިްލްބްލޯވަރ ތަޙުޤީޤކުރުމުަށް

މަޢުލމޫާތު ތަޙުޤީޤުކުރމުުގެ އިޚްތިޞާޞް  ކމޮިޓީއަށް ލިބިގނެްނުވާކމަާއި، މަޢުލމޫާތު 

ތަޙުޤީޤކުރުމުަށް ވސިްލްބްލޯވަރ ޕްރޮޓެކްޝަން ޔުނިޓަށް ފނޮުވފާއަިވާކަން މަޢުލމޫާތު 

 ހުށަހޅަާ ފަރާތަށް ލިޔމުުން އނަްގނަްވާނެއެވެ.  

ޚތްިޞާޞް އި
ލބިިގނެވްާ 

އިދާރތާަކށަް 
 ފޮނުވނުް 

     ވސިްލްބްލޯވަރ ޕްރޮޓެކްޝަން ކމޮިޓީއަށް ހުށަހޅެޭ މައސްަލަތަކުގެ ތެރެއިން ޤާނނޫަކުން  .34

ވަކި އިދާރާއަކަށް ތަޙޤުޤީުކުރމުުގެ އިޚްތޞިޞާް ލިބިދީފައިވާ މައސްލަައެއްނމަަ، އެ ކމަެއް 

 ންވާނެއެވެ.  ތަޙުޤީޤކުރުމުަށް އެ އިދާރާއަކަށް ފނޮުވަ

ޤާނނޫގުެ 
ރއަްކއަތުެރިކނަް 
ލބިފިއަިނުވތާީ، 

މއަްސަލަ ތޙަުޤޤީު 
 ނުކރުނާެ ހާލތަތްއަް 

 

   ފަރާތްތައް ރައްކާތެރިކުރމުުގެ ޤނާޫނު( އާއި  )ވސިްލްބްލޯކުރާ  16/2019 ޤނާޫނު ނަންބަރު .35

ވި ކަންކަން މި އސުޫލުގެ ދަށުން ރައްކައުތެރިކަން ނުލިބޭ ހާލަތްތަކުގެ ތރެގޭައި އަނންަނި

ވސިްލްބްލޯވަރ ޕްރޮޓެކްޝަން ކމޮިޓީން ތަޙުޤީޤއެް  ،ހމިެނެއެވެ. މިފަދަ މަޢުލމޫާތުތައް

 ނުކުރާނެއެވެ. 

ވަނަ މާއްދާގައި ބަޔާންކޮށްފައިވާ ފަދައިން ކމޮޓިއީަށް އިޚްތޞިޞާް  32މި އސުޫލުގެ  )ހ( 

 ނުލިބޭ މަޢުލމޫާތަކަށް ވުން.

)ވސިްލްބްލޯކރުާ  16/2019 މާތެއްނމަަ، ޤނާޫނު ނަންބަރުޤައމުީ ސަލމާަތާ ގޅުޭ މަޢުލޫ  )ށ(  

( ގއަި 3ވަނަ މާއްދާގެ )ބ( ގެ ) 8ފަރާތްތައް ރައކްތާެރިކުރމުުގެ ޤނާޫނު( ގެ 

ބަޔާންކޮށްފައިވާ ފދަަ ހާލަތެއް މެދުވެރިނވުަނސީް އާނމްުކޮށް ހާމަކޮށްފައިވާ މަޢުލމޫާތަކަށް 

 ވުނ؛ް 

ރއަްކއަތުެރިކނަް 
ލބިިގނެންވުާ 

ލޫމތާމާދެު މޢަު
 ޢަމަލކުރުނާެ ގތޮް 

 16/2019ވސިްލްބްލޯވަރ ޕްރޮޓެކްޝަން ކމޮިޓީއަށް ހުށަހަޅާ މައސްަލައަކީ ޤނާޫނު ނަންބަރު . 36

)ވސިްލްބްލޯކުރާ ފަރާތްތައް ރައްކާތެރިކުރމުުގެ ޤނާޫނު( ގެ ދަށުން ރައްކައުތެރިކަން ލިބިދޭ 

 ސަބަބާއެކު، މަޢުލމޫާތު ހުށަހޅަާ ފަރާތަށް މަޢުލމޫާތަކަށް ނވުާނމަަ، ރައްކައުތެރިކަން ނުލިބޭ

އެކަން އނަްގނަްވާނެއެވެ. މި ހާލަތުގައިވެސް މަޢުލމޫާތު ހުށަހަޅާ ފަރާތުގެ ސިއްރުކުރަނޖްެހޭ 

 މަޢުލމޫާތު އހެެން ފަރާތަކާ ހިއްސާ ކޮށގްެން ނުވާނެއެވެ. 

މއަްސަލަ 
 ރަޖިސްޓރަކީުރނުް 

އަށް މައސްަލައެއް ހުށަހެޅުމުން، އެ މައްސަލަ ވސިްލްބްލޯވަރ ޕްރޮޓެކްޝަން ކމޮިޓީ )ހ( .37

 ވަނަ މާއްދާގެ )ކ( ގައިވާ ގޮތގުެ  32ލުގެ ސޫރޖަސިްޓަރީ ކުރނަްވާނެއެވެ. އަދި މި އު

 މަތިން ޢމަަލުކުރނަްވާނެއެވެ. 

މި މާއްދާގެ )ހ( ގައި ބަޔާންކޮށްފައިވާ ފަދައިން ވިސްލްބްލޯވަރ ޕްރޮޓެކްޝަން ކމޮިޓީން  )ށ(  

 ޢމަަލުކުރާގޮތް އނަްގާއިރު، އަންނނަިވި މަޢުލމޫާތު ހިމަނނަްވާނެއެވެ.    މަޢުލމޫާތމާެދު

 މައސްަލައިގެ ރަޖސިްޓަރީ ނަންބަރު؛ (1)   

 މަޢުލމޫާތު ހުށަހޅެި ތާރީޚާއި ވަގުތު؛ ( 2)   

ހުށަހޅަައިފައިވާ މައސްަލަ / މަޢުލޫމާތު ތަޙުޤީޤުކުރމުުގެ އިޚްތިޞޞާް  (3)   

ން ނުވަތަ ނޫންކަމާއި، މައސްަލައާމެދު ޢަމަލުކުރަން ކމޮިޓީއަށް ލިބިގެންވާކަ

 ނިނމްައިފައިވާ ގޮތް. 

މއަްސަލަ 
ތޙަުޤީޤުކށޮް 
ނިންމނަޖްހެޭ 

 މއުްދތަު 

ވސިްލްބްލޯ ކުރމުުގެ ގޮތުން ހުށަހަޅާ މަޢުލޫމާތު ރަޖިސްޓަރީކުރާ ދުވހަުން ފެށގިެން  )ހ( .38

 ލަ ތަޙުޤީޤުކށޮް ނިނމްަންވާނެއެވެ.  )އެކާވސީް( ދުވަހުގެ ތެރޭގައި މައސްަ 21ގނިަވގެެން 

މި މާއްދާގެ )ހ( ގައި ބަޔާންކުރާ މުއްދަތުގެ ތެރޭގައި، ތަޙުޤީޤު ފުރިހމަަކުރވެެން  )ށ( 

ނެތްކމަަށް ވސިްލްބްލޯވަރ ޕްރޮޓެކްޝަން ކމޮިޓީއަށް ފެނިއޖްެނަމަ، މި މުއްދަތު 

ތަޙުޤޤީު )ސާޅީސްއަށެއް( ގޑަިއިރުގެ ކުރިން،  48ހމަަވމުުގެ ގނިަވެގެން 

)ތިރސީް( ދުވަހަށްވުރެ ދިގނުޫން އިތުރު  30ފުރިހމަަކުރމުަށް އިތުރަށް ބޭނނުްވާނެ 

މުއްދަތެއް ކަނޑައޅަައި، މަޢުލމޫާތު ހުށަހޅަާ ފަރާތަށާއި ވސިްލްބްލޯވަރ ޕްރޮޓެކްޝނަް 

 ޔުނިޓަށް އެކަން އނަްގނަްވާނެއެވެ.  

ވަގތުނުް ފޔިވަޅަު 
އަޅަންޖހެޭ 
 މއަްސަލތައަް

ވަގުތުން ފިޔަވޅަު އޅަަނޖްެހޭ މައްސަލަތަކުގައި، ވީ އެންމެ އަވަހަކަށް އަދި މަޢުލމޫތާު  )ހ( . 39

 )ތިނެއް( ދުވަހުގެ ތެރޭގައި ފިޔަވޅަު އޅަނަްވާނެއެވެ.   3ހުށަހޅަާ ތާރީޚުން ފެށގިެން 

ވަގުތުން ފިޔަވޅަު އޅަަންޖެހޭ މައސްަލަތައް ކަނޑައެޅުމުގައި އަންނނަިވި ކަންކމަަށް  )ށ(  

 ޢާޔަތްކުރނަްވާނެއެވެ. ރި

މީހެއްގެ ނުވަތަ ބައެއްގެ ފުރާނައަށް ނުވަތަ ހށަގިަނޑަށް ގެއްލމުެއް ލިބިދާނެ  (1)   

 ފަދަ ހާލަތެއް އޮތުނ؛ް

 އެކމަުގެ ސަބަބުން މޖުުތމަަޢަށް ލިބޭނެ ނުވަތަ ލިބިދާނެ ގެއލްުން؛ (2)   

ވަނަ  22ނޫނު( ގެ )ޖިނާއީ އޖިުރާޢަތުގެ ޤާ 12/2016ޤނާޫނު ނަންބަރު  (3)   

މާއްދާގައި ބަޔާންކޮށްފައިވާ ޖިނާއީ ބޑޮެތި ކުށްތަކުގެ ތެރޭގައި ހިމެނޭ ކުށެއް 

 ހމިެނިފައވިުން؛

 ހެކި ނައްތައިލމުާއި، ހެއްކަށް ނުފޫޒު ފޯރުވމުުގެ ފުރުޞަތު އޮތުނ؛ް (4)   

 މަޢުލމޫާތު ނސިްބަތްވާ ފަރާތުގެ މަޤމާާއި ހައސިިއްޔަތ؛ު (5)   

ތުން ފިޔަވޅަު ނޅާައިފިނމަަ ފޫނުބެއްދޭވަރުގެ ގެއްލމުެއް ދައުލަތަށް ވަގު (6)   

 ލިބިދާނެފަދަ މައސްަލައަކަށް ވުނ؛ް

ވސިްލްބްލޯކުރމުުން ބަދލަުހިފމުުގެގޮތުން ކުރާ ކމަެއް ހުއްޓުވމުަށް ވަގުތުން ފިޔަވޅަު  )ނ(  

ތަށް ލިބިދާނެ ކމަަށް އެ ގެއްލުމެއް ލިބޭ ފަރާ، ނޅާައިފިނމަަ، ފޫނުބެއްދޭވަރުގެ ގެއްލމުެއް

ވސިްލްބްލޯވަރ ޕްރޮޓެކްޝަން ކމޮިޓީއަށް  ،ޤަބޫލުކުރާނެ އެކަށީގނެްވާ ސަބަބެއް

ފާހަގަކުރެއްވިއޖްެނމަަ، އެ ކމަުގެ މަޢުލމޫާތު ލސަްނުކޮށް ވސިްލްބްލޯވަރ ޕްރޮޓެކްޝނަް 

 ޔުނިޓާ ހިއސްާކުރނަްވާނެއެވެ. 

ހކެި ނއަތްއަިލުމއާި، 
 ބިރުދއެްކުން  

     )ވސިްލްބްލޯކުރާ ފަރާތްތައް ރައްކާތެރިކުރމުުގެ ޤނާޫނު( ގެ  16/2019 ނަންބަރުޤނާޫނު  .40

ވަނަ މާއްދާގެ )ނ( ގައި ބަޔާންކޮށްފައިވާ ފދަައިން ވސިްލްބްލޯ ކުރމުުން ކުރާ ތަޙުޤީޤކަާ  26

ގޅުޭ ލިޔމުެއް ނުވަތަ އހެެންވެސް ހެއްކެއް ނައްތައލިުން ނުވަތަ ހެކި ބސަް ދީފާނެ މީހަކަށް 

ޤނާޫނު ނަންބަރު  ،ކމުަކީ ނުވަތަ ނުފޒޫެއް ފޯރުވމުަކީ ކުށެކެވެ. މިއިން ކުށެއްގެ އަދަބަކީބިރުދެއް

 )ދިވެހިރާއޖްޭގެ ޤާނނޫުލްޢުޤޫބތާު( ގައި އެ ކުށަކަށް ކަނޑައޅެިފައިވާ އަދަބެވެ.  9/2014

މއުއަްސަސތާަކއާި، 
މާހިރނުގްެ 

 އެހތީެރިކނަް ހދޯނުް 

 ،ވސިްލްބްލޯވަރ ޕްރޮޓެކްޝަން ކމޮިޓީން ކުރާ ތަޙުޤީޤަކާ ގޅުގިެން ،ވސިްލްބްލޯ ކުރުމާ ގޅުގިެން . 41

ނުވަތަ އމަިއްލަ ފަރާތެއްގެ، ނުވަތަ  ،ތަޙުޤީޤކުރުމުުގެ ބާރު ލިބިފައިވާ ކޮންމެ މުއައސްސަާއެއްގެ

 ދާއިރާއެއްގެ މާހިރެއްގެ ނުވަތަ އާންމު ފަރުދނުްގެ އެހީތެރިކަން ހޯދިދާނެއެވެ.  އެ

މއަްސަލަ 
ގތޮއެް ވަޒނަކްށޮް، 

 ނިންމނުް 

ވސިްލްބްލޯވަރ ޕްރޮޓެކްޝަން ކމޮިޓީން ތަޙުޤީޤުކުރާ މައސްަލަތަކުގެ އެންމެ ފަހުގެ  )ހ( . 42

 އެ ކޮމިޓީގައި ހމިެނޭ ފަރާތްތަކުގެ އަޣުލަބިއޔްތަުނންެވެ.  ،ނިނމްުން ނިނމްާނީ

ރަކަށް ވސެް ކމޮިޓީގެ ކޮންމެ މެންބަ ،މައސްަލައިގައި ގޮތެއް ނިންމުމަށް ނަގާ ވޯޓުގައި )ށ(  

 )އެކެއް( ވޯޓު ލިބިގެންވެއެވެ.  1

މައސްަލައިގައި އަޣުލަބިއްޔަތުން ނިންމާ ގޮތމާެދު ތަފާތު ރައުޔެއް ހމިނެޭނމަަ، ތަފާތުވާ  )ނ(  

ރައުޔު ލިޔެ، އެ ފަރާތުގެ ސޮޔާއެކު މައސްަލަ ފައިލުގައި ހިމަނނަްވާނެއެވެ. އދަި 

 ، މި މަޢުލމޫާތު ހިއްސާކުރނަްވާނެއެވެ.   އެއްވސެް ފަރާތަކުން މައސްަލަ ރިވިއުކުރާނމަަ

ކމޮިޓީން ތަޙުޤީޤުކުރާ މައސްަލަތަކުގައި އެ މައްސަލަ ޙައްލުކުރމުަށް އޅަަންޖެހޭ  )ރ(  

އެކަންކަން އިޞްލާޙުކުރމުށަް  ،ފިޔަވޅަުތަކާއި، ފިޔަވޅަު އޅަަނޖްެހޭ ފަރާތްތައް ފާހަގަކޮށް

 ކމޮިޝަނަށް ހުށަހޅަނަްވާނެއެވެ. 

ގެ މއަްސަލއަި
ތޙަުޤީޤު ރޕިޓޯު 
 ތއަޔްާރުކުރނުް 

ވަނަ  22)ވސިްލްބްލޯކުރާ ފަރާތްތައް ރައްކާތެރިކުރމުުގެ ޤނާޫނު(  16/2019ޤނާޫނު ނަންބަރު  . 43

އަނންަނިވި  ،މާއްދާގެ )ހ( ގައި ބަޔާންކޮށްފައިވާ ފަދައިން ތަޙޤުޤީު ފުރހިމަަކުރމުަށްފަހު

ކްޝަން ކމޮިޓީން "މައސްަލައިގެ ތަޙުޤީޤު ވސިްލްބްލޯވަރ ޕްރޮޓެ، ކނަްކަން ހިމެނޭ ގޮތަށް

 ރިޕޯޓު"  ތައްޔާރުކުރނަްވާނެއެވެ. 

 ހުށަހޅެުނު މަޢުލމޫާތުގެ ތަފސުީލު؛ )ހ(  

 ތަޙުޤީޤު ކުރި ގޮތުގެ ތަފސުީލ؛ު )ށ(  

 ތަޙުޤީޤުން ހމާަވި ކަންތައްތަކުގެ ތަފސުީލ؛ު )ނ(  

 ން އޅެިދާނެ ފިޔަވަޅުތައ؛ްތަޙުޤީޤކުރުި ޢމަަލު ތަކުރާރުވިޔަ ނުދިނމުުގެ ގޮތު )ރ(  

          ،ތަޙުޤީޤުގެ އަލީގައި އެއްވސެް ފަރާތެއްގެ މައްޗަށް ދަޢުވާ އުފލުަން އެދޭނމަަ )ބ(  

 އެ ދަޢުވާއެއްގެ ތަފސުީލާއި އެފަދައިން އެދޭ ސަބަބ؛ު

ތޙަުޤީޤު ރޕިޓޯތުއަް 
 އާންމުކރުނުް 

)ވސިްލްބްލޯކރުާ  16/2019ތަޙުޤީޤު ރިޕޯޓު އާނމްުކުރަނވްާނީ، ޤނާޫނު ނަންބަރު  )ހ(  .44

ވަނަ މާއްދާގެ )ށ( ގައި ބަޔާންކޮށްފައވިާ  22ފަރާތްތައް ރައްކާތެރިކުރމުުގެ ޤނާޫނު( 

 ގޮތުގެ މަތިނންެވެ. 

)ވސިްލްބްލޯކުރާ ފަރާތްތައް ރައްކާތެރިކުރމުުގެ ޤނާޫނު(  16/2019ޤނާޫނު ނަންބަރު  )ށ(  

ވޭ ޢމަަލުތަކުގެ މޢަލުމޫާތުތަކާ ގޅުގިެން ގައި ބަޔާންކޮށްފައިވާ ގތޮުގެ މަތިން ހުށަހޅެޭ ނޭދެ

ތްތެރިގޮތެއގްއަި ކުރާ ތަޙުޤޤީތުަކކަށަް ޙަހނިްގާ ތަޙުޤީޤުތކަކަީ ދފެށުް ފނެްނަ ނޒަާ

ހެދމުަށާއި، މި ޤނާޫނުގެ ދަށުން ހުށަހޅެޭ މައސްަލަތަކުގައި ޢމަަލުކުރިގޮތުގެ މަޢުލމޫާތު 

ގޮތުން، މަޢުލޫމާތު ހުށަހޅަާ ފަރާތަކީ  ފސަހޭައިން ލިބޭނެފަދަ އިންތޒިމާެއް ހަމަޖެއސްމުުގެ 

ކާކުކަން ނނޭގޭގޮތަށް ހުށަހޅަާ މަޢުލމޫާތުތަކުގެ ތޙަޤުީޤު ރޕިޓޯުތަކމާެދު ތިރގީއަި 

 ބަޔާންކޮށްފައިވާ ފދަައިން ޢމަަލުކުރނަްވާނެއެވެ.

   (1) މަޢުލމޫާތު ހމާަކުރުމުގައި ނޭދެވޭ ޢމަަލެއް ހިނގައިފައިނވުާނަމަ، ނުވަތަ  

އވިަނީ މި ޤާނނޫުގެ ދަށުން ރައްކައުތެރިކަން ލބިިގނެްނުވާ ހުށަހޅަައިފަ

މަޢުލމޫާތެއްނމަަ، މަޢުލމޫާތު ހމާަކުރި ފަރާތާ ގުޅޭ މަޢުލމޫާތު 

ސިއްރުކުރމުަށްފަހު އަދި އެއްވސެް ފަރާތެއްގެ އަބުރަށް ހރުސަްއޅެޭފަދަ 

 ،ޓުމަޢުލމޫާތެއް ހމިެނޭނަމަ، އެ މަޢުލޫމާތެއް އުނިކުރމުަށްފަހު، ތަޙޤުޤީު ރިޕޯ

    ؛ގެ ވެބސްައިޓުގައި އާނމްުކުރުންކމޮިޝަނު

   (2) ތަޙުޤީޤުގެ އަލީގައި އެއްވސެް ފަރާތަކާ ދެކޅޮަށް ޖިނާއީ ދަޢުވާއެއް ކުރަނޖްެހޭ  

ދައުލަތުގެ ފަރާތުން ތަޙުޤީޤުކުރމުާއި ދަޢުވާކުރމުުގެ ބާރު  ،ކމަަށް ފެނިއޖްެނަމަ

ވަނަ މާއްދާގައިވާ ގޮތަށް  45 ލުގެ ސޫލިބިފައިވާ މުއައސްސަާތަކާ އެކމަެއް މި އު

ހިއސްާކުރމުާއި، މި ހާލަތުގައި ޝަރުޢީ ކޯޓަކުން ޙުކމުެއް ކުރުމުގެ ކުރިން 

ތަޙުޤީޤަކާ ގޅުގިެން ކުރާ ދަޢުވއާށަް ހުރސަްނޅޭޭނެ މިންވަރަށް ތަޙުޤީޤު ރިޕޓޯު 

  ؛ގެ ވެބސްައިޓުގައި އާނމްުކުރުންކމޮިޝަނު

   (3 ) މަޢުލމޫާތު  ،ވާކމަަށް ތަޙުޤީޤަށް ފެނިއޖްެނމަަނޭދެވޭ ޢމަަލެއް ހިނގައިފައި ނު 

 އެކަން ލިޔމުުން ރައްދުވި ފަރތާށަާއި، މަޢުލމޫާތު ހުށަހޅެި ފަރާތަށް

 .ހިއސްާކުރުން

މަޢުލމޫާތު ހުށަހަޅާ ފަރާތް އނެގޭގޮތަށް ނުވަތަ އެ ފަރާތަކީ ކާކުކަން ނނޭގޭގޮތަށް  )ނ(  

 ،ޅާ މަޢުލމޫާތގުެ ތަޙުޤީޤު ރިޕޯޓުވސިްލްބްލޯވަރ ޕްރޮޓެކްޝަން ކމޮިޓީއަށް ހުށަހަ

ވސިްލްބްލޯވަރ ޕްރޮޓެކްޝަން ޔުނިޓުން އެދިއޖްެ ހާލަތެއްގައި، އެ ޔުނިޓާ 

 ހިއސްާކުރނަްވާނެއެވެ.

)ވސިްލްބްލޯކުރާ ފަރާތްތައް ރައްކާތެރިކުރމުުގެ ޤނާޫނު(  16/2019 ޤނާޫނު ނަންބަރު )ރ(  

އްކަން އެނގޭގޮތަށް މަޢުލމޫާތު ވަނަ މާއްދާއަށް ރިޢާޔަތްކޮށް، ކޮން ފަރާތެ 22ގެ 

ހުށަހޅަާ ފަރާތްތަކަށާއި، އެ މައސްަލަ ރައްދުވާ ފަރާތްތކަށަް އެ މައސްަލައިގެ ތަޙުޤޤީު 

 ނމިިފައިވާގޮތް ލިޔމުުން ހިއްސާކުރނަްވާނެއެވެ. 

ޖިނއާީ 
މއަްސަލތަކަގުއަި 
ދޢަުވާކށޮދްިނުމށަް 

 އެދި ފނޮވުނުް 

     ލޯކުރާ ފަރާތްތައް ރައްކާތެރިކުރމުުގެ ޤނާޫނު( ގެ )ވސިްލްބް 16/2019 ޤނާޫނު ނަންބަރު .45

ވަނަ މާއްދާގެ )ށ( ގައި ބަޔާންކޮށްފައިވާ ފަދައިން، ޖިނާއީ މައްސަލައެއްގައި ދަޢުވާކުރަން  22

ފނެްނަ މައސްަލަތަކުގައި، ދަޢުވާކޮށްދިނމުަށް އެދި ދައލުތަގުެ ކމަާބެހޭ އިދާރާތަކަށް 

 ފނޮުވނަްވާނެއެވެ. 

އުސޫލށަް 
 ރނަް ފށެނުް ޢަމަލކުު 

          މި އސުޫލަށް ޢމަަލުކުރަން ފަށާނީ، ކމޮިޝނަުން މި އުސޫލު ފސާްކުރމުަށްފަހު،  .46

 ދިވެހި ސަރުކާރުގެ ގޒެެޓުގައި މި އސުޫލު ޝާއިޢުކުރާ ތާރީޚުން ފށެގިެނންެވެ.

ތަކާއި މި އސުޫލުގައި އެހނެްގޮތަކަށް ބަޔާންކޮށްފައނިުވާހައި ހިނދަކު، އނަްނނަިވި ލަފޒުު .47 މާނަކރުނުް 

 ޢިބާރާތތްކަަށް ދީފައވިަނީ، އެ ލޒަުފުތަކާއި ޢިބާރތާތްަކަށް ތިރީގައި ދީފައިވާ މާނަކުރމުެވެ.

 16/2019ޤނާޫނު ނަންބަރު  ،"ވސިްލްބްލޯކުރުން" ކމަުގައި ބުނެފައި އވެަނީ )ހ(  

ވަނަ މާއްދާގައި  3)ވސިްލްބްލޯކުރާ ފަރާތްތައް ރއަްކާތެރިކުރމުުގެ ޤނާޫނު( ގެ 

        ،ށްފައިވާ ފދަައިން ދައުލަތުގެ އިދާރާއަކުން ނުވަތަ އމަިއްލަ ފަރާތަކުންބަޔާންކޮ

 ،ނުވަތަ ކުރމަުންދާކަން ،އެ މާއްދާގައި ބަޔާންކޮށްފައިވާ ފަދަ ނޭދެވޭ ޢމަަލެއް ކޮށްފިކަން

 ނުވަތަ ކޮށްފާނެކމަުގެ މަޢުލމޫާތު ހުށަހެޅުމަށެވެ.

)ވސިްލްބްލޯކުރާ  16/2019ނު ނަންބަރު ޤާނޫ ،"ނޭދެވޭ ޢމަަލު" ކަމަށް ބުނެފައި އެވަނީ  )ށ(  

     ވަނަ މާއްދާގައި ބަޔާންކޮށްފައވިާ  3ފަރާތްތައް ރައްކާތެރިކުރމުުގެ ޤނާޫނު( ގެ 

 ކޮނމްެ ޢމަަލަކަށެވެ.

 މައސްަލަ ނުވަތަ ޝަކުވާއަށެވެ.  ،"މަޢުލމޫާތު" ކމަަށް ބުނެފައި އވެަނީ )ނ(  

ނުވަތަ  ،ނުވަތަ ބައްޕަ ،ނީ، މަންމަ"ޢާއިލީ މެންބަރެއް" ކަމަށް ބުނެފައި އެވަ )ރ(  

 ،ނުވަތަ ދަރިއެއް، ނުވަތަ މާމަ ،ނުވަތަ ބެލެނިވެރިޔާ ،ނުވަތަ ދޮންބައްޕަ ،ދޮނމްަނމްަ

 ،ނުވަތަ ފަހަރި ،ނުވަތަ ޅިޔނަު  ،ނުވަތަ ބޑޮުބޭބެ ،ނުވަތަ ބޑޮުދައިތަ ،ނުވަތަ ކާފަ

 ނުވަތަ ދެބނެްގެ ދެ ދަރނިްނަށެވެ.

ޤާނޫނު ނަންބަރު  ،ޝަން އޮފސިަރ" ކަމަށް ބުނެފައި އެވަނީ"ވސިްލްބްލޯވަރ ޕްރޮޓެކް )ބ(  

ވަނަ  20)ވސިްލްބްލޯކުރާ ފަރާތްތައް ރައކްތާެރިކުރމުުގެ ޤނާޫނު( ގެ  16/2019

ލާ އެއްގޮތށަް ސޫމި އު، މާއްދާގައި ބަޔާންކޮށްފައިވާ އތެެރޭގެ އިންތޒިމާުތަކުގެ ތެރެއިން

 މުވައޒްަފަށެވެ.އިލެކްޝަނސްް ކމޮިޝނަުން ޢައްޔަނު ކޮށްފައިވާ 

"ވސިްލްބްލޯވަރ ޕްރޮޓެކްޝަން ކމޮިޓީ" ނުވަތަ "ކމޮިޓީ" ކމަަށް ބުނެފައި އވެަނީ،  )ޅ(  

     )ވސިްލްބްލޯކުރާ ފަރާތްތައް ރައްކާތެރިކުރމުުގެ  16/2019ޤނާޫނު ނަންބަރު 

ވަނަ މާއްދާގައި ބަޔާންކޮށްފައިވާ އެތެރޭގެ އިންތޒިމާުތަކުގެ ތެރެއިން  20ޤނާޫނު( ގެ 

 ޝަނސްް ކމޮިޝަނުގައި ޤާއމިުކޮށްފައިވާ ކމޮިޓީއަށެވެ. އިލެކް

"ވސިްލްބްލޯވަރ ޕްރޮޓެކްޝަން ޔުނިޓް" ނުވަތަ "ޔުނިޓް" ކމަަށް ބުނެފައވިަނީ ޤނާޫނު  )ކ(  

     )ވސިްލްބްލޯކުރާ ފަރތާތްައް ރައްކތާރެިކރުމުުގެ ޤނާޫނު( ގެ 16/2019ނަންބަރު 

އިޓްސް ކމޮިޝަނުގައި ޤާއމިުކުރުން ވަނަ މާއްދާގައި )ހ( ގެ ދަށުން ހިއުމަން ރަ 23

 ލޒާމިްކޮށްފައިވާ ޔުނިޓަށެވެ.

"އިލެކްޝަނސްް ކޮމިޝަން" ނުވަތަ "ކމޮިޝަން" ކމަަށް ބުނެފައި އވެަނީ،  )އ(  

ވަނަ މާއްދާގެ ގައި ބަޔާންކުރާ  167ދިވެހިރާއޖްޭގެ ޖުމްހޫރިއްޔާގެ ޤނާޫނުއސަސާީގެ 

 އިލެކްޝަނސްް ކމޮިޝަނަށެވެ.

___________________ 

 


